
                                                               Кереш
                                                        Аңлатма язуы
        Минем исемем Алинә, фамилиям Усманова. Бөгелмә шәһәрендәге    4 нче мәктәпнең 8 нче сыйныфында, рус төркемендә укыйм.
         Укытучым миңа  бөек татар шагыйре Габдулла Тукайга багышланган   конференциядә катнашырга тәкъдим иткәч, мин шатланып риза булдым.  Сайлаган темабыз  бүгенге көндә бик актуаль. Без, татар яшьләре, милли шагыйребез Габдулла Тукайның  иҗатын тирәнтен өйрәнергә  тиешбез, дип саныйм. Мин киләчәктә тәрҗемәче булырга хыялланам, шуңа күрә бу тема миндә кызыксыну уятты.
          Фәнни эзләнү эшемдә түбәндәге максатларга ирешүне күздә тоттым:
          1. Бөек шагыйребезнең  тәрҗемә эшенә мөнәсәбәтен өйрәнү.

2.Тукай һәм  Крылов  мәсәлләренең  аермалы якларын күрсәтү.
          3. Өйрәнелгән материаллар белән туганнарымны, сыйныфташларымны таныштыру.
          4. Габдулла Тукай иҗатын тирәнтен өйрәнүне пропагандалау. 
          Фәнни эзләнү алымнары:

 
1. 8- 9 нчы сыйныф укучылары арасында Г.Тукайның тормыш юлы һәм иҗаты турында  анкета үткәрү.

 
2. Тукай һәм  Крылов  мәсәлләренең охшаш һәм аермалы якларын өйрәнү.

           Анкета сорауларына түбәндәге  җаваплар алынды:
1.Габдулла Тукай кем ул? - дигән сорауга 100 % укучы уңай җавап бирде.
2. Г. Тукайның тормыш юлын һәм иҗатын  60%  гына укучы  белә.
3. Укучыларның 50%ы   Тукай әсәрләрен укыган. 
4. Крылов иҗаты белән 80% укучы таныш.
5. Бөек шагыйребезнең мәсәлләрен  20% укучы гына укыган.

                                                       Төп өлеш


Бөек татар шагыйре Габдулла Тукай  барлык алга киткән милләтләрдән үрнәк алырга, аларның тәҗрибәсен өйрәнергә чакыра. Ә тәрҗемәне ул алдынгы әдәбиятларны татар халкына җиткерүнең төп чарасы дип саный.
       Шагыйрь үз хезмәтләрен  тәрҗемә итүнең сыйфатын яхшыртуга багышлый. Ул ирекле тәрҗемәне яклап чыга.,,Русчадан дөрес тәрҗемәләр” дигән хезмәтендә ул сүзгә- сүз тәрҗемәнең ямьсез нәтиҗәләр китерүен күрсәтә. Шулай ук теге яки бу телдән тәрҗемә иткәндә шул халыкның гореф – гадәтләрен, традицияләрен искә алырга чакыра. Тәрҗемәченең  телне яхшы белүен төп шарт итеп куя.  

 Уральскида 1906- 1907 елларда ,,Файдалы җыентык” исеме астында Тукайның проза белән язылган 76 мәсәле басыла.  Җыентыкның титул битендә ,,Зирәк һәм таныклы  рус язучысы Крыловның кызыклы әсәрләреннән  ирекле рәвештә тәрҗемә ителде . Габдулла Тукаев“,- дип язылган. Соңыннан  1909 елда ул 70 мәсәлне  бераз редакцияләп, телен җиңеләйтеп, яңадан мәсәлләр өстәп, барлыгы 77 мәсәлне эченә алган ,,Энҗе бөртекләре” исемле җыентык чыгара .    
Мин Габдулла Тукай һәм И. А. Крылов мәсәлләрен чагыштырып өйрәндем. Бу мәсәлләр шагыйрьнең гаҗәеп дәрәҗәдә оста тәрҗемәче булуын күрсәтә, алар –ирекле тәрҗемә әсәрләре.

     Бу мәсәлләрнең берничәсенең тәрҗемәсендә нинди аермалар  булуын анализлап чыктым.
  
 ,,Арыслан илә тычкан”  әсәре Крыловның  ,,Лев и мышь” дигән мәсәленнән. 
 Крылов үз мәсәлен:

                Читатель, истину любя,

                Примолвлю в басне я, и то не от себя:

                Не попусту в народе говорится:

                Не плюй в колодезь- пригодится

                       Воды напиться.
дигән юллар белән тәмамлый.

 Бу мәсәлдә Тукай үзе еш кулланган халык әйтемен,,  Коега төкермә, бервакыт су эчәргә кирәк булыр”   дип өстәгән.

 ,,Аю” әсәре  ,,Медведь в сетях» мәсәленнән.
Крылов мәсәле:

Так лучше бы ты мертвых ел,

И оставлял живых в покое 
дигән сүзләр белән бетә.

   ,,Аюларның үлгән кешеләрне ашамаганлыклары мәгълүм” дигән нәтиҗәне Тукай үзе өстәп куйган.

 ,,Аю мәҗлесе” –Крыловның ,,Обед  у  Медведя” дигән мәсәленнән тәрҗемә. 
Шагыйрь:

               ,, Ары да барып  биисең, бире дә килеп биисең,

                Бигрәк тә оста биисең, күз тияр дип белмисең”

дигән икеюллык халык җырын кертеп куйган.  Ул безнең җырны бик урынлы кулланган.
           ,,Бәти” мәсәле  Крыловның ,,Ягненок” әсәре тәрҗемәсе.
         Крылов мәсәлен:

                                   А если бы ягненок был умен,

                                   И мысли бы боялся он

                                   Похожим быть на волка.

          Тукай мәсәлгә:

                                   Явызларга тыштан гына булса да охшарга ярамый,-

           дигән   нәсихәтне өстәгән.
          ,,Бүре илә тычкан” әсәре ,,Волк и Мышонок” мәсәленнән. Крылов үз әсәрен:

            Такое же в городе  я видел приключенье:
            У Климыча -  судьи часишки вор стянул,

            И он кричит на вора: караул!-

дип тәмамлана.

 Тукай: ,,Дустлар! Бүре бу малны үзе кайдан алган иде?”- дигән сорау белән тәмамлаган. Үз соравы белән шагыйрь безне уйланырга, сорауга җавап эзләргә өнди. 

,,Бытбылдык”- Крыловның ,,Синица” дигән мәсәленнән.

Крылов: Примолвить к речи здесь годится

               Но ничего не трогая лица,

               Что делом, не сведя конца,

               Не  надобно хвалиться
Әдип мәсәлгә:
  ,,Бу урында һичкемнең йөзен ертмыйча гына бер сүз әйтергә мөмкин:

  Бер эшнең очына чыкмыйча мактану кирәкмәс” - дип өстәгән. Мактану  сыйфаты әдәпсез кешеләргә хас.
      ,,Җылан”- ,,Змея” исемле мәсәл тәрҗемәсе. 
Крыловта нәтиҗә-нәсихәт өстәлмәгән.
Нәтиҗә- нәсихәтне Тукай   үзе өстәгән:
        Ах, дустлар! Әгәр дә шигырь саф күңелле кешенең агызыннан чыкса, йөрәкләрне өзәдер. Әмма җылан шикелле агулы кеше агызыннан чыкса,  аның агуы шигырьнең күркәмлеген каплыйдыр.
      ,,Ике күгәрчен” әсәре Крыловның ,,Два Голубя” исемле мәсәле тәрҗемәсе. 
            Крылов яза:

Что б ни сулило вам воображенье ваше;

                                  Но, верьте , той земли не сыщете вы краше,
                                  Где ваша милая иль где живет ваш друг.

           Тукай нәтиҗә өлешенә:
       Әй,сез, бөтен дөньяны сәяхәт итәргә теләүчеләр! Сез  кайда барсагыз да, үзегез туып- үскән җирдән сөекле һәм дусларыгыз торган җирдән матур җир таба алмассыз,-
   дип язган.

     ,,Картайган арыслан” - ,,Лев состарившийся” мәсәленнән.
        Крылов нәтиҗәне өстәмәгән.
       Тукай: 

       Үзеңнең барачак юлыңа таш атма. Яшь вакытта ни чәчсәң,шуны         картайгач  урмыйча, кабергә кермәссең,-
дип язган.
     ,,Мәче илә сандугач” -  ,,Кошка и Соловей” мәсәле тәрҗемәсе. Крыловта түбәндәге нәтиҗә  бар:
               Сказать ли на ушко яснее мысль мою?

               Худые песни Соловью

               В когтях у Кошки.

   Тукай моны: ,,Дустлар! Уйлап карыйк әле: мәче тырнагында сандугач сайрармы?”- дип  бирә.

   ,,Мәче баласы һәм сыерчык”- ,,Котенок и Скворец” исемле мәсәлендә Крылов  нәсихәт өстәмәгән.
  Тукай:   Берәү кардәшенә кое казыса, үзе төшәр- дип үзе яраткан мәкален өстәгән.
,,Тәүбә иткән төлке” - ,,Крестьянин и лисица” мәсәле тәрҗемәсе.
Крылов  мәсәлендә: 
                   В ком  есть и  совесть, и закон,

                  Тот  не  украдет, не  обманет,

                  В какой  бы  нужде  ни  был  он;

                  А вору  дай хоть миллион – 

                  Он воровать  не  перестанет.
Тукай мәсәлендә:

              Намусы, ояты булган кеше  нинди тарлыкка төшсә дә – урламас; әмма каракка миллион тәңкә бирсәң дә, урлаудан туктамас.
,,Күке илә күгәрчен” - ,,Кукушка и горлинка” мәсәленең  тәрҗемәсе.
 Крылов: 
                Отцы и матери! Вам басни сей урок.

                Я рассказал ее не детям в извиненье:

                К родителям в них непочтенье

                И нелюбовь- всегда порок;

                Но если выросли они в разлуке с вами

                И вы их вверили  наемничьим рукам- 

                Не вы ли виноваты сами,

                Что в старости от них утехи мало вам?
    Тукай: 

       Аталар! Аналар! Бу сезгә сабак. Мин моны балаларны гаепләр өчен язмадым.
      Балаларыңыз сездән аерылып, кеше кулында үссәләр, кечкенә вакытта сездән хөрмәт күреп, сезнең тарафтан сөелми үссәләр, карт көнегездә сезгә әйләнеп тә карамаслар,- дип тәрҗемә иткән.

                                        Йомгаклау

Без, укучылар, бу мәсәлләрне укып әхлак тәрбиясе һәм тормыш тәҗрибәсе алабыз.  Әсәрләр кыска күләмле, фикергә бай булуы белән  аерылып тора .Алар сүзгә- сүз тәрҗемә түгел, татарлар тормышына җайлаштырып үзгәртелгән.  Тукай үз халкын зирәк, акыллы , уңган, көчле, кыю, тапкыр итеп күрергә тели һәм бу хыялны үзенең мәсәлләрендә персонажлар вазифасын башкаручы кош- кортлар,хайваннар, кешеләр аша күрсәтә.  

       Тукайның исеме, иҗаты һәм мирасы  беркайчан да онытылырга тиеш түгел. Мин үземә шундый нәтиҗәләр ясадым: 

1.Бөек шәхес Габдулла Тукайның  иҗат мирасы гаять бай һәм күпкырлы.
2. Тукай бик оста тәрҗемәче.

2. Аның иҗаты бик югары бәяләнә.
3. Шагыйрьнең мәсәлләре  әле тулысынча өйрәнелмәгән. 

4. Укучыларга тормышта яхшылык белән яманлыкны аера белергә өйрәткәндә  мәсәлләрне куллану отышлы.
5. Бу материалны дәрестән тыш чараларда, класс сәгатьләрендә , әхлак дәресләрендә кулланырга була.
         Игътибарыгыз өчен рәхмәт!!!

